Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 20fed o Fai 2014, yn Ysgol Gymuned Cwm y Glo. 
       1.
Yn bresennol: Cyngh. Meirwen Lloyd (ML), Cyngh. Delyth Tomos (DT), Cyngh. Dylan Jones (DJ), Cyngh. Avril Jones (AJ), Cyngh. Richard Robinson (RR), Cyngh. Meryl Green (MG), Cyngh. Alan Pritchard (AP), Cyngh. Hefin Jones (HJ), Cyngh. Goronwy Hughes (GH) ac Emma Williams (clerc).
Ymddiheuriadau: Cyngh. Brian Jones (BJ), Cyngh. Clifford Williams (CW), Cyngh. Berwyn Jones (BeJ), Cyngh. Rhian Thomas (RhT) a’r Cyngh. Nan Humphreys (NH).
Croesawodd ML bawb i’r cyfarfod.
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Nodwyd un gwall yng nghofnodion mis Ebrill – cofnodwyd nad oedd DT yn bresennol pan yr oedd wedi mynychu’r cyfarfod. Ac eithrio’r camgymeriad hwn, cadarnhawyd cofnodion cyfarfod mis Ebrill. 
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Dywedodd ML fod DJ wedi ysgrifennu llythyrau cyfreithiol ar ran y Cyngor at gwmni cyfreithwyr Hugh James a chwmni Gamlins. Roedd wedi ysgrifennu at Hugh James, cyfreithwyr Dŵr Cymru i fynnu bod dogfennau dwyieithog yn cael eu derbyn cyn 4ydd o Fehefin ac at Gamlins, cyfreithwyr Tai Gogledd Cymru, i fynnu bod yr hyn a gytunwyd arno yn y ddogfen gyfreithiol yn cael eu gwneud cyn 28ain o Fai.
· Dywedodd GH ei fod wedi trwsio’r ffens rhwng tai Hen Ysgol a’r cae chwarae.
· Cytunwyd y byddai’r clerc yn cysylltu gyda swyddogion yr Eglwys i ofyn pryd mae’r talebau rhyfel yn cael eu symud o Cwm y Glo i Lanrug.

· Dywedodd AP fod Mark Owen o Menter Fachwen wedi cadw goleuadau Nadolig Cwm y Glo yn ddiogel nes bydd eu hangen.
· Dywedodd ML bod pedwar Cynghorydd wedi cerdded ar rai o lwybrau’r ardal o dan arweiniad HJ. Dywedodd eu bod wedi eu plesio gyda chyflwr da y llwybrau. Diolchodd i HJ am drefnu’r daith a nodwyd y dylid y materion canlynol gael eu pasio ‘mlaen i Gyngor Gwynedd: Teiars a bonyn coeden ar draws llwybr 27 ac un o arwyddion pren yn dynodi llwybr cyhoeddus ar lwybr Minffordd (77) wedi diflannu a’i bod yn anodd darllen yr arwydd arall. Penderfynwyd pasio’r cwynion hyn i’r Swyddog Llwybrau.
· Dywedodd ML nad oedd gweithredoedd y maes parcio gyda chwmni Ellis Davies 

· Penderfynwyd gofyn wrth y giang cymunedol i lanhau’r llwybr ger Garej Hafod.

Cyrhaeddodd DJ y cyfarfod am 7:45yh.

· Dywedodd ML bod rhywun wedi torri i fewn i CPD Llanrug Unedig er gwybodaeth.

· Dywedodd ML a NH bod pant wedi ffurfio yn y tir ym mhen pella’r fynwent. Dywedodd ML ei bod wedi gofyn pe byddai’r cwmni cerrig beddi yn gallu archwilio’r tir er mwyn gwneud rhywbeth cyn i’r sefyllfa waethygu.

· Ychwanegodd ML ei bod wedi derbyn cŵyn bod cyffuriau yn cael eu gwerthu ar lwybr cysylltiol Nant y Glyn. Penderfynwyd ysgrifennu tuag at Gareth Pritchard, Dirprwy Prif Gwnstabl Heddlu Gogledd Cymru i’w hysbysu o hyn a chyfeirio tuag at y lladrad yn Eithin Duon ac i ofyn am fwy o bresenoldeb yr Heddlu yn y gymuned.

· Dywedodd AJ ei bod wedi cwblhau’r arolwg bwsiau ar ran y Cyngor.
5.  Cae Chwarae Cwm y Glo: Dywedodd AP ei bod yn cymryd yn hirach na feddyliwyd i Menter Fachwen osod postyn ar lwybr y cae ond eu bod yn gweithio gyda AP i ddatrys hyn.
6.  Caeau chwarae Llanrug: Nant y Glyn a Glanmeolyn: Dywedodd ML fod coed angen eu torri yng nghae chwarae Glanmoelyn ac y byddai hi yn cysylltu gyda arbennigwr. 
7. Llwybrau Cyhoeddus: Gweler pwynt 4 uchod.
8. Glanhau pentrefi Llanrug a Cwm y Glo: Gweler pwynt 4 uchod.
9. Cynllunio:


Ceisiadau Newydd:

· C14/0321/23/LL: Creu mynedfa newydd – Rhyd y Delyn, Llanrug: Penderfynwyd datgan pryder am y cais hwn gan y byddai mynedfa newydd yn cael ei agor mewn ardal sydd eisioes yn cael ei ystyried yn ran peryglus o’r gymuned.

· C14/0376/23/LL: Ail leoli milodfa a ganiatawyd o dan cais rhif C13/0670/23/LL – Bryn Maen, Ceunant: Dim Gwrthwynebiad.
Penderfyniadau ar geisiadau cynllunio:

C14/0247/23/LL: Codi sied amaethyddol – tir ger Cibyn, Caernarfon: Cais wedi ei dynnu yn ôl.

10. Cyllideb:
(a) Taliadau: 
Cyflog Ebrill



101146
£240.00


DW Lewis – Ebrill


101147            £270.00


Cofeb Rhyfel Byd 1af


101148            £200.00







            £710.00

(b) Derbyniadau: 
Praesept
 


         £11,750.00
         11.  Y Fynwent: 

(a) Diogelwch: Dywedwyd bod blociau yn rhydd ger y fynedfa i’r fynwent. Cytunodd HJ y byddai yn cyfarfod Mr Pat McGuinness ar y safle i drafod y gwaith a fyddai angen cael ei wneud yno.

(b) Cyffredinol: Dim.
(c) Incwm Angladdau:    
 £0
12.
Heddlu: Cadarnhawyd ei bod yn amserol i wahôdd y PCSO newydd i gyfarfod mis Mehefin.
13.
Materion gan y Cynghorwyr:

Dim yn ychwanegol i’r hyn a nodwyd ym mhwynt 4 uchod.
14.
Gohebiaeth:

(a)
Oddi wrth Cyngor Gwynedd:

· Taflen wybodaeth am newiadau yn nhrefniadau casglu sbwriel: Trafodwyd oblygiadau newid y trefniadau casglu sbwriel a mynegodd RR bryder o golli 15 o swyddi pe byddai hyn yn dod i rym. Penderfynwyd ymateb fod y Cyngor yn cytuno gydag nod yr adrefnu – i hyrwyddo a chynyddu y nifer o bobl sydd yn ailgylchu ond ddim yn cytuno i bymtheg golli eu swddi ar draul hyn.
· Nodyn atgoffa am Bil Trethi 2014-15: Maes Parcio Sgwar Llanrug: Dywedodd GH y byddai yn trafod hyn gyda Chyngor Gwynedd ac yn gofyn ar ba sail mae Cyngor Gwynedd yn codi treth ar y Cyngor.Dywedodd hefyd y byddai yn ceisio cysylltu gyda’r Cadeirydd ar amser gwneud y maes parcio rhag ofn y byddai dogfennau buddiol ganddo ef.
· Cais am dystlythyr i geisio sicrhau Swyddog Chwarae i Gyngor Gwynedd: Cyn ymateb, penderfynwyd gofyn wrth y swyddog am fwy o fanylion am yr hyn mae wedi ei gyflawni tra yn y swydd er mwyn gwneud tystlythyr mwy ffeithiol.
(b)
Eraill:

(i)
Cais i noddi prosiect Sbarc: Penderfynwyd gofyn iddynt am gyfrifon diweddaraf yn unol â rheolau’r Cyngor.
(ii)
Gwahoddiad i gyfarfod Clwb Moduro Môn ac Arfon, 10fed o Orffennaf, 8yh yn ystafell Oakes, Plas Menai: Neb am fynd ond am ei godi mis nesaf hefyd gan y byddai dal ddigon o amser.
15.  Materion Eraill:

Trafodwyd yr amserlen ar gyfer hysbysebu am glerc newydd. Penderfynwyd roi hysbyseb yn rhifyn Mehefin o’r Eco, gofyn am geisiadau cyn diwedd Mehefin, cynnal cyfweliadau a phenodi yn ystod Gorffennaf ac wedyn trosglwyddo yn ystod Awst/Medi.
Nodwyd gyda siom fod y Cynghorydd Berwyn Jones wedi penderfynu ymddiswyddo fel Cynghorydd. Fe fyddai yn rhaid ystyried pwy fyddai yn dod yn ei le yn ystod cyfarfod Mehefin.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 17eg o Fehefin 2014, am 7:00yh, Y Sefydliad Coffa, Llanrug.

